
Гістарычная опэра ў чатырох актах

ДЗЕЙНЫЯ АСОБЫ

У с я с л а ў — князь полацкі.
Г л е б — сын Усяслава.
С л а в а — жонка Глеба.
С т а р ы   Б а я н.
Л а д а — ягоная ўнучка.
І з я с л а ў — князь кіеўскі.
К н я з ь   П е р а я с л а ў с к і — ягоны брат.
К н я г і н я - ў д а в а   П р а к с э д а — сястра
Ізяслава.
П а л а в е ц к і   х а н.
П е р ш ы   б л а з а н.
Д р у г і   б л а з а н.
П а с л ы   І з я с л а в а.
Н я н я   С л а в ы.
М а н а х і.
К á т ы,  б а я р ы,  с ь в я т а р ы,  г о с ь ц і,
д р у ж ы н а,
с т о л ь н і к і,  н а р о д,  х о р.

Падзеі адбываюцца ў XI стагодзьдзі ў Полацку — сталіцы Крывіцкага
княства, а таксама над ракою Нямігаю і ў Кіеве.

АКТ ПЕРШЫ

Вялікая сьвятліца са скляпеньнямі ў княжым палацы ў Полацку.
У глыбіні ўздоўж сьцяны — багата засланыя сталы.

* Друкуецца паводле: Арсеньнева Н. Усяслаў Чарадзей // Спадчына.
1999. № 3.

П е р ш ы   б л а з а н
(цягне пусты кубак)

Князю, а нам зь Мікіткам!
(Скачучы.)

Ой, Мікітку, мядку хочацца,
Піў бы, піў бы ўсю ночачку!

У с я с л а ў
(да стольніка)

Налі ім! Хай паскачуць!

Стольнік налівае блазнам віна.

П е р ш ы   б л а з а н
Мікітка, за што мы піць будзем?

Д р у г і   б л а з а н
За князя!

П е р ш ы   б л а з а н
За князя? За якога? За Кіеўскага?

Д р у г і   б л а з а н
Ша, ша! Маўчы!

(Махае са страхам рукамі.)
Не выклікай воўка зь лесу!

П е р ш ы   б л а з а н
І наш воўк зубаты, ды яшчэ які!

Д р у г і   б л а з а н
А бяззубы зубатага загрызе!

П е р ш ы   б л а з а н
Цур цябе! Загрызе — дык сам здохне! Хі-хі-хі!

Д р у г і   б л а з а н
Ха-ха-ха!

Цалуюцца, куляюцца з рознымі выкрунтасамі. Усе, сьмеючыся,
сочаць за імі.

На падвышэньні на пачэсным месцы ў крэсьле з высокаю сьпінкаю
сядзіць вялікі князь полацкі  Ў с я с л а ў.

Усяславу — 40 гадоў. Гэта высокі прыгожы мужчына
з доўгімі кучаравымі валасамі, павязанымі на лобе павязкаю, каб
схаваць таямнічы знак, які князь мае ад нараджэньня на лобе.
Па правай руцэ князя сядзяць госьці — б а я р ы  зь нядаўна

падбітага Ўсяславам Ноўгараду. За плячыма гасьцей — узброеныя
дзідамі   д р у ж ы н ь н і к і. Уздоўж стала ходзяць   п а д ч а ш ы я,
снуюць   с л у г і. Ля ног князя, на дыване, сядзяць д в а   б л а з н ы

 ў рагатых шапках са званочкамі, у блазнаўскім пярэстым убраньні.
Воддаль ад стала, на нізкім зэдліку, засланым скураю, сядзіць сівы, стары

Б а я н. Ён перабірае струны гусьляў. Праз вузкія высокія вокны
ў сьвятліцу падаюць яркія прамяні веснавога сонца.

Х о р
Гэй, падымем угору
Серабраныя чары,
Хай нам струны ракочуць,
Хай нам звоняць мячы.
Адплацілі мы шчыра
Груганам чарнакрылым,
Сьпяць яны пад шчытамі
На крывавай зямлі.
Гэй, падымем угору
Разам з чарамі сэрцы,
Хай усьпеняцца пенным
Залацістым віном.
Хай ніколі ня зьвянуць
Прад варожаю моцай,
Хай віхураю стогнуць,
Палымнеюць агнём!

У с я с л а ў
Сябры мае, я падымаю чару
За Наўгародзкі край, за дарагіх гасьцей,
Няхай жывуць яны із намі ў вечнай згодзе!

Госьці кланяюцца.

Х о р
Няхай жывуць.
І слава, слава ім!

Ты славу Ізяслава крышыш!
За шчасьце земляў Крывічанскіх,
За родны Полацак,
За наш чароўны край крывіцкі,
За князя-воя, за дружыну
Я клічу тройчы: «Слава, слава, слава!»

У с я с л а ў
(падымае чару)

Няхай Крывіцкі край жыве!
Няхай жыве наш Полацак!

У с е
Жыве, жыве!

У с я с л а ў
Гэй, стольнікі, яшчэ віна дружыне!
Яны — сябры мае!
І зь імі з краю ў край
Я стэпы палавецкія дзікія перамераў!
Я зь імі у баях адным агнём гарэў,
Крывёю ворага ўпасполу упіваўся!
І дзідаў іхных мур не раз мяне
Ад сьмерці бараніў,
А срэбны звон мячоў вяшчаў мне перамогу!
Я за дружыну п’ю!

Х о р
Няхай жыве наш князь!

У с я с л а ў
Яшчэ віна! Музык! Дзяўчат!

Х о р
Мы уступім на раньні
Ў залатыя страменьні,
Воды рэкаў раскропім
Лесам вёслаў і дзід.
Скрышым сьцены цьвярдыняў
І чырвоную брагу
Вып’ем прагна і додна
Ўсе, усе, як адзін!

Б л а з н ы
(разам)

Ой, воўк, чужы воўк нашага зьесьць!

У с я с л а ў
Хто ж гэты воўк?

Б л а з н ы
(разам)

А хто галовачку мае,
Той хай сам і адгадае!
Хі-хі, ха-ха!

У с я с л а ў
(да Баяна)

Гэй, дружа мой, стары вешчы Баяне!
Пацеш нас песьняю!
Хай госьці ведаюць, якіх музык і песьняроў
На славу родзіць нам Крывіцкая зямліца.
У кожным з нас, ці князь, ці земляроб ён, —
Пясьнярская душа!
Палонім сьвет мы й песьняй і мячом булатным!

Б а я н
(летуценна)

Наш край... Прайдзі ўвесь сьвет,
Такога не знайсьці!

(У задуменьні перабірае струны і пачынае.)
О князю наш, Дажбожы ўнуча!
Як сокал той, ты ловіш ветры
У сеці крыл сваіх магутных!
Сваймі жалезнымі палкамі
Ты заступіў шляхі паганым,
Замкнуў заблочаныя брамы
Дняпру-Славуцічу і Дону!
Па ўсіх краёх імкнуць, бруяцца
Струмені гневу твайго, княжа!
Ледзь сьвет — ты турам златарогім
Радзімы межы пакідаеш,
А ўжо апоўначы сягаеш
Мячамі брамаў Наўгароду
I, як віхор магутны, бурны,

У с я с л а ў
Добра, гожа!

(Да стольніка.)
Віна усім налі!

(Да Лады.)
А ты хадзі сюды, пяюньня!
Ня бойся, не пакрыўджу... Хто ты?

Л а д а
Завуся Ладай я...

У с я с л а ў
Ладай?

(Задуменна.)
Ладай...

Да іх падыходзіць Баян і абнімае Ладу.

Б а я н
Яна мая ўнучка, княжа... Я выпесьціў яе...
Бацькі малой даўно пагінулі
З рукі наезьнікаў стэповых.

У с я с л а ў
Прыгожае дзіця. Хай застанецца з намі.

Баян адводзіць Ладу.

У с я с л а ў
(у задуме)

Яна завецца Ладай. Так звалася й яна,
Дзяўчына, аб якой я жэрабя кідаў
Калісь даўно, даўно, калі яшчэ бурлела
У жылах кроў, як сок бярэзінаў вясной!..
Ня варта ўспамінаць мінулых вёснаў дні!
Яны тугу распальваюць і гасяць
І кроў, і пал баёвы... Не...
Ня варта ўспамінаць мінулых вёснаў дні!
Гэй, віна, хай звоняць чары!

Блазны куляюцца ля князёвых ног.

Стольнікі прыводзяць грамаду   д з я ў ч а т   у белых сукнях
 із белымі павязкамі. Сярод іх  Л а д а.  За імі прыходзіць апрануты

паляўнічым   х л о п е ц   з лукам і калчанам са стрэламі.
Дзяўчаты пачынаюць сьпяваць павольную песьню.

Л а д а
Ой, на моры лябёдачка купалася,
Ой, на беражочку белая сушылася.

Д з я ў ч а т ы
А ёй сокал крыльле чысьціў,
Усе лябёдачкі дзівіліся.

Л а д а
Не дзівіцеся, лябёдачкі,
Не дзівіцеся вы, белыя, —
З гэтым сокалам даўно знаюся,
З гэтым сокалам морам плавала.

Д з я ў ч а т ы
А белая лябёдачка,
Дзе крыльле падзела?
А ці бура прыламіла,
Ці сонца пасушыла?

Л а д а
Мяне бура не ламіла,
Мяне сонца не сушыла,
Мяне малайцы спаймалі
Із сабою забралі!

Д з я ў ч а т ы
Ой, на моры лябёдачка купалася,
Ой, на моры белая купалася.

Зь дзяўчат спадаюць белыя сукенкі, яны застаюцца ў клясычных
касьцюмах. Пачынаецца балет-гульня. Лябёдкі вядуць карагод, сярод іх
адна лябёдка. За імі сочыць паляўнічы. Ён спрабуе злавіць лябёдак. Яны
разьбягаюцца. Толькі адна не пасьпела і папалася ў рукі паляўнічага.
Спачатку ён хоча забіць яе, але, захоплены ейнай прыгажосьцю, хапае яе

 і нясе. Пасьля гульні ўсе з прыемнасьцю абступаюць дзяўчат.

Д р у г і   б л а з а н
Ваўкі ідуць!

П е р ш ы   б л а з а н
Ваўкі ідуць! Хі-хі!

Д р у г і   б л а з а н
Ха-ха!

У с я с л а ў
Што ж, добра! Паслухаць нам цікава,
З чым прыслаў іх князь кіеўскі.

(Устае.)
Прыбраць усё!

(Да баярына.)
Паслоў прасіць сюды,
Павінны іх прыняць мы тут як сьлед, з пашанай!
За мной, баяры!

Усе выходзяць з   У с я с л а в а м. Лада, як зачараваная, глядзіць яму
наўздагон.

Л а д а
Нікога... Усе пайшлі за князем...
Зірнуў ён на мяне...
I, як пярун вясновы, пранізаў сэрца мне.
Ажно й цяпер яно трапеча, як ніколі не трапятала!
Я ўся гару, гару! Як дзіўна!

(Пяе.)
Наш князь, быццам сонца,
Усіх саграе,
Пяшчотаю вочы ён поіць мае...
Ах, ён, быццам сонца
Увесну, зіхціць,
Яму мы складаем пад ногі жыцьці...
Ён сьмела нам раіць
У кожнай бядзе,
Вачэй не ўхіляе
Ніколі, нідзе...
Яму аддала б я
Ўсе сілы свае,
Пяшчотаю поіць
Ён вочы мае!

П е р ш ы   б л а з а н
Хай звоняць чары!

Д р у г і   б л а з а н
Хутка зазвоняць і мячы!

П е р ш ы   б л а з а н
Хі-хі!

Д р у г і   б л а з а н
Ха-ха!

У с я с л а ў
Гэй, дзяўчаты, вясёлую сьпявайце!

Лада зь дзяўчатамі сьпяваюць і скачуць.

Д з я ў ч а т ы
Віўся хмель па балоце,
Ой, дзід-лада, па балоце.
Ой, прывіўся да варотаў,
Ой, дзід-лада, да варотаў.
Прасіў хмель зеляненькі,
Ой, дзід-лада, зеляненькі,
Ды да мяне маладзенькай,
Ой, дзід-лада, маладзенькай.
Прасіўся хмель начаваці,
Ой, дзід-лада, начаваці,
Белай раніцы чакаці,
Ой, дзід-лада, ды чакаці,
Каб праз вокны у сьвятліцы
Ой, дзід-лада, у сьвятліцы
Красну сонцу пакланіцца,
Ой, дзід-лада, пакланіцца.
Ой, ой...

Уваходзіць   б а я р ы н   і кланяецца князю.

Б а я р ы н
Ласкавы княжа! Паслы із Кіева стаяць
Пад брамаю і просяць паслуханьня.

П а с о л
(лісьліва)

Прасьветлы князь з табою супакою хоча, княжа.
Так, Ізяслаў стаміўся ваяваць...

Раптам з шумам адчыняюцца дзьверы і ў сьвятліцу ўваходзяць  Г л е б,
С л а в а   і   к о л ь к і   д р у ж ы н ь н і к а ў   у плашчах,  стомленыя і

запыленыя.

Г л е б,  С л а в а
(разам)

Абарані нас, войча-княжа!
Ня дай нам згінуць марна.
Ратуй нас, войча!..

Усе спалоханыя.

Г л е б
О войча-княжа, зьверам лютым
Зьнянацку вораг пераскочыў
Мяжу Крывіцкае зямліцы:
І Койданаў, і Менск, і Слуцак у агні!
Яшчэ я чую крык і плач сірот і ўдоваў
І бачу чорны дым, і полымя, і кроў!
Князь кіеўскі вядзе сюды на нас і войска

      кіяўлянаў,
І полаўцаў дзікіх з-над Дону і Данца.

У с е
(з пагрозаю)

Князь Кіеўскі!

С л а в а,   Г л е б
(разам)

Агнём палалі хмары,
Гарачы чорны дым лізаў байніцы і дамы.
Віхура лётных стрэлаў
Праз мглу і ноч, і змрок
Шукала нашых сэрцаў,
Касіла родных нам,
Аж кроў у жылах стыла!
Агнём палалі хмары...

Шукаючы Ладу, у сьвятліцу шпарка ўваходзіць   Б а я н.

Б а я н
Ты тут, дзіця! А я цябе шукаю ўсюды.
Што ты тут робіш?

Лада маўчыць, апусьціўшы вочы.

Нешта ж арлічка мая ўсхваляваная?
Ну, што з табой? Аднак тут нельга заставацца:
Паслоў прымаць тут будзе князь.
Чутны ўжо крокі.
Чуеш? Хадзем хутчэй!

(Сьпяшаючы, вядзе з сабой Ладу.)

Паволі ўваходзіць пышна прыбраны   Ў с я с л а ў   з   б а я р а м і
і   д р у ж ы н а ю   і сядае на пасад. Адчыняюцца другія дзьверы, і

б а я р ы н   уводзіць кіеўскіх   п а с л о ў.

П а с о л
(кланяецца Ўсяславу)

Спадар усёй Русі, князь Ізяслаў вітае
Цябе, о князь!

У с я с л а ў
І я вітаю вас, паслы.
З чым прыбываеце вы ў нашую сталіцу?

П а с о л
(падае грамату)

О мудры Усяслаў! Шле гэту грамату
Табе наш князь!

У с я с л а ў
(чытае, пасля горка ўсьміхаецца)

Нязгоду хоча змыць старую Ізяслаў.
З Крывіцкаю зямлёй ён хоча
Жыць як сябра...

(Гнеўна.)
Каб толькі мы прад ім скарыліся усе!

(З насьмешкай.)
Сварыцца на мяне князь Ізяслаў,
Што Ноўгарад я ўзяў
І не спытаў яго, ці гэта ён ласкава мне дазволіць.

У с я с л а ў
Гэй! Склікайце веча!
Няхай нас з Ізяславам рассудзяць Бог і меч!

З а с л о н а

АКТ ДРУГІ

Плошча ў Полацку. Пасярэдзіне — вечавы звон, каля яго — лобнае
месца. Ззаду плошчу замыкае сабор сьв. Сафіі. Сіняе неба і веснавыя
хмары. З-за парканаў і сьценаў дамоў цягнуцца асыпаныя белым і

ружовым цьветам галіны дрэваў. Сонца хінецца да захаду. На плошчы
сядзіць стары   Б а я н. Каля яго   н а р о д. На авансцэне —  С л а в а   зь

н я н я й.

Б а я н   і   х о р
Маладая маладзіца,
Ой, ды борам ішла (2 разы),
Ды каня ў руках вяла.
Узлажыла, ой, на косы (2 разы)
Залаты шалом.
Ой ты, Лелю мой (2 разы),
Залаты цяжкі шалом.
Прывязала ды да стану (2 разы),
Ой, булатны меч.
Ой ты, Лелю мой (2 разы),
Прадзедаў булатны меч.

С л а в а
(на фоне хору)

Ой, як мне сумна, няня!
Ізноў мой любы муж
Сягоньня ў бой ідзе,
Мяне у роспачы кідае!..
Ці прычакаем мы калі
Канца і бітвам і крыві?
Сумна мне...

Любы, любы, штось прарочыць
Сэрца мне.
Штось мяне і ўдзень і ўночы

У с я с л а ў
(устае, гнеўна)

Ці чуеце, паслы?

П а с л ы
О княжа, гэта ўсё няпраўда...

У с я с л а ў
Дось! Годзе! Я цярпеў даволі,
Маны больш слухаць не хачу.
Ваш князь...

Г л е б
(перабівае)

Ён мой пасад спаліў,
Маіх падданых выбіў!

У с я с л а ў
І сьмее йшчэ паслоў прад вочы мае слаць!

П е р ш ы   б л а з а н
Кажы, о князю!

Д р у г і   б л а з а н
Кажы, о князю!

П е р ш ы   б л а з а н
Паслам галовы... зьняць!

Д р у г і   б л а з а н
Зьняць!

П е р ш ы   б л а з а н
Хі-хі!

Д р у г і   б л а з а н
Ха-ха!

У с е
Далоў паслоў! У поруб!

Усяслаў ірве грамату і топча яе нагамі, а паслам паказвае на дзьверы.

С л а в а
Ці ты дзе ня знойдзеш згубы?

С л а в а,   Г л е б
(разам)

Ці ты вернешся, мой любы,
Ці ў яры ня знойдзеш згубы?

Г л е б
Я вярнуся!

С л а в а
О мой любы!

Г л е б
Зноў з табою...

С л а в а
Зноў са мною...

Г л е б
Будзем разам.

С л а в а
Будзем разам.

Г л е б
Галубка мая!

С л а в а
О любы ты мой!

С л а в а,   Г л е б
(разам)

Навек твая!
Навек мая!

На плошчу выбягаюць   б л а з н ы,   іх абкружае народ.

П е р ш ы   б л а з а н
Хі-хі!

Долу гне!
Ці параю я з трывогай
Із сабой,
Як адыдзеш ты дарогай
На той бой?
О мой любы, ты зноў мяне кідаеш.
О, як баюся я!
Ці ты вернешся, мой любы,
Да мяне?
Ці ў яры не знойдзеш згубы
Дзесь на дне?!

Зьяўляецца   Г л е б. Слава кідаецца да яго і абнімае.

Г л е б
Ты ўсё сумуеш, галубка?
Дарэмна, будзь мужнай!

С л а в а
О Глебе мой!
Любы, любы, штось прарочаць
Знакі, сны,
Ўся дрыжу я, ўся гару я
У агні!

Г л е б
О галубка, нас перамога
Чакае ў чужой старане,
Крывіцкае сэрца ня знае трывогі,
Ня плач, не турбуйся ж па мне!

С л а в а
Хай бароніць цябе доля,
Асьцярожным будзь, саколе!

Г л е б,   С л а в а
(разам)

Не турбуйся. Усьміхніся!

Г л е б
Вернецца да цябе любы.

Д р у г і   б л а з а н
Чуеш, чуеш, звон мячоў?

Н а р о д
Што яны плятуць? Што такое?!

Б л а з н ы
(весела сьпяваюць)

Дзылі-дзылі, дзыньгі-дзыньгі,
Крумкачоў мы пойдзем выгнаць.
Дзыньгі-дзынь, іх у гушчарах
У крывавай лазьні ўпарым!
Дзылі-дзылі, дзыньгі-дзыньгі, ой!

Усе сьмяюцца. Шум. Гоман. Пачынае гучаць вечавы звон. Раптоўная
цішыня.

Н а р о д
Чуеце, чуеце? Веча!

П е р ш ы   б л а з а н
А што, ці мы не казалі?

Д р у г і   б л а з а н
Ці мы не казалі?

(Сьмеючыся, уцякаюць.)

Н а р о д
Што гэта здарылася —
Пажар, вайна, няшчасьце?
Чуеце гоман, трывожныя крыкі?

Б а б ы
Ой, божачка! Праўду казалі блазны нам!
Ой, гора нам!

На плошчы паказваюцца   с ь в і т а   і   к н я з ь   У с я с л а ў.

Н а р о д
Глядзіце! Дружына, баяры, сам князь!

(Народ кланяецца князю.)
Будзь здароў, прасьветлы
Княжа полацкі!

Д р у г і   б л а з а н
Ха-ха!

П е р ш ы   б л а з а н
Хі-хі-хі-хі!

Д р у г і   б л а з а н
Ха-ха-ха-ха!

П е р ш ы   б л а з а н
Каму сьмех, каму сьлёзы!

Д р у г і   б л а з а н
Каму сьлёзы, каму сьмех!

П е р ш ы   б л а з а н
Хі-хі!

Д р у г і   б л а з а н
Ха-ха!

Б л а з н ы
(разам)

Ды у месяца два ражочкі роўненькіх,
Ды ў сьвета-князя два блазночкі родненькіх.
Ды зьвянчаліся блазны у нядзельку,
Ой, пайшлі блазночкі ў сьвяцёлку,
Распыталіся, разгукаліся!

П е р ш ы   б л а з а н
Ці ўдалася, ці ўдалася, брат, жаніцьба твая?

Д р у г і   б л а з а н
Ажаніла малайца ды чужая старана!

П е р ш ы   б л а з а н
Ды булатныя мячы.

Д р у г і   б л а з а н
Ды ліхія крумкачы.

П е р ш ы   б л а з а н
Досыць маю крумкачоў!

У с я с л а ў
Хай будзе так!

(Зьнімае шапку, за ім — усе.)
Дык з Богам!

Н а р о д
У бой, у бой!
Хай жыве Крывіцкі край,
Хай жыве наш Полацак!

Б а я н
Няхай жыве наш князь!

Н а р о д
Слава, слава, слава!

Князь і за ім усе скіроўваюцца ў сабор. На плошчы застаюцца  Л а д а,
Баян і група жанчын.

Л а д а
(усьлед князю, палка)

Няхай жыве наш князь! У бой!

Б а я н
Каб я быў маладым
І дужым, як калісь...
Ляцеў бы й я у бой
На крылах, як той сокал!
Ды й я цяпер пайду,
Пайду, унучка.
Там, дзе мой князь,
І я павінен быць!

Л а д а
А я, о дзеду, як жа я?
Чаму я не магу
На ворагаў ісьці
Сягоньня із дружынай?
Чаму я не магу
Сваё жыцьцё аддаць
За князя, за краіну?
Хто ведае, мо я

Б а я н
Няхай жыве наш князь!

Н а р о д
Няхай жыве наш князь!

Усяслаў узыходзіць на падвышэньне і рухам рукі сьцішае народ.

У с я с л а ў
Народзе мой! Прывык з табою я дзяліцца
І радасьцю, і горам!..
Князь кіеўскі падступна увайшоў
У межы нашыя... Наш край заліў крывёю!
Палае Слуцак, Менск, дымяць руіны сёлаў,
А рэкі ў берагох крывавай пенай плешчуць!
Ці ж можам мы цярпець, каб вораг люты рваў
Жывое цела нашае краіны? О не, о не!

Н а р о д
О не! О не!

У с я с л а ў
Ды скажа, можа, хтось: ужо даволі войнаў,
Ужо ў цяжкіх баёх стаміўся наш народ?

Н а р о д
Ня схілім галавы
Прад Кіевам, ня схілім!

У с я с л а ў
Так! Пад чужацкі меч
Ня лягуць крывічы,
Як безбаронныя авечкі!

Н а р о д
Вядзі нас, княжа наш!

Г л е б
Вядзі нас, ойча!

Н а р о д
Вядзі на кіяўлян, у бой!

І з радасьцю за іх
Сваё жыцьцё аддам!

Б а я н
(любуецца ёю)

Кроў мужных крывічан
У жылах тваіх грае.
Яе не загасіць...
Хай будзе так... Хадзем!

Л а д а,  Б а я н
(разам, урачыста)

Дажбожа, ясны, магутны, сьветлы,
Мячам крывіцкім пашлі ўмалот,
Дай пастаяці, дай нам памерці
За край наш родны, за наш народ!

За сцэнай чуваць трубы.

Л а д а
(радасна)

Дык возьмеш?

Б а я н
Ціха... Хадзі!

Лада і Баян выходзяць.

У с я с л а ў
(выходзячы з сабору)

На конь!

Г л е б
На конь!

Праходзяць за сцэну.

Д р у ж ы н а
(за сцэнай)

На конь!

У с я с л а ў
Хай нам паможа Бог!

Сваім мячом яго
Абараню ад сьмерці!
Мо з ран ягоных кроў
Мне мяккім шоўкам кос
Надарыцца абцерці?..
Навошта мне краса?
Нашто дзявочы стан,
І сінь вачэй, і губ
Чырвоныя пялёсткі...
За шалом, за меч булатны
Я ўсё б гэта аддала!
Чаму ж я не магу
На ворагаў ісьці, чаму?

Б а я н
Ты ж дзяўчына! Куды табе з намі?

Л а д а
О дзеду мой!
Я не магу адна,
Адна тут заставацца,
І я хачу быць там,
Дзе будзеш ты і князь!
Хто ведае, мо мне
Суджана лёсам
Абараніць цябе
Ад сьмерці?.. Вазьмі мяне!

Б а я н
Што ты, што ты, дзетка,
Дажбог з табой! Ты… ад сьмерці?
Вось калі б хлопцам ты была, арлічка,
Цябе б я ўзяў...

Л а д а
(просячы)

Вазьмі... Я сплёты кос
Схаваю пад шаломам...
У рукі я вазьму
Булатны востры меч

(Горача.)
І буду бараніць
Крывіччыну і князя,

С л а в а
Любы мой, саколік мой!

Г л е б
(абнімае яе)

Ня плач, мая галубка,
Чакай мяне... Бывай!

Хутка Глеб далучаецца да войска. Выбягаюць, куляючыся, б л а з н ы.

П е р ш ы   б л а з а н
Дык як, Мікітка, а?

Д р у г і   б л а з а н
Як? Хіба ж паваюем!

П е р ш ы   б л а з а н
Хі-хі!

Д р у г і   б л а з а н
Ха-ха!

Сьмяюцца і куляюцца. Войска павольна і ўрачыста праходзіць у
глыбіні праз сцэну.

Д р у ж ы н а
(на сцэне)

Пастаім за Радзіму,
За крывіцкую славу!
Моцна станем на межах
Мурам целаў і дзід,
Скрышым гордых чужынцаў
І чырвоную брагу
Вып’ем прагна і додна
Усе, як адзін.
Гэй, на бой, гэй, у поле,
Сэрцы ўгору падымем,
Хай усьпеняцца пенным
Залацістым віном.
Хай ніколі ня зьвянуць
Прад варожаю моцай,

Д р у ж ы н а
(за сцэнай)

Гора ворагам, гора,
Гора шызым варонам,
Гора галіцам чорным,
Груганам, крумкачам.
Будуць зьверы лясныя
Ад зары да зьмярканьня
Кроў іх зьлізваць на ўзьлесьсях,
Косьці ў полі крышыць.

Ж а н ч ы н ы
(галосяць)

Ой вы, родненькія
Нашыя саколікі,
А куды вы сабраліся ад нас?
Што ж мы тутка пачнем
Ізь дзіцяткамі,
Хто маленечкіх гадаваць будзе?

Г л е б
(выходзіць на плошчу, шукаючы Славу, каб апошні раз
разьвітацца, бачыць жанок і чуе іхняе галашэньне)

Вы чаго? Ці ж так выпраўляюць
Мужоў крывічанкі?

Жанчыны памалу сьцішаюцца.

Д р у ж ы н а
(за сцэнай)

Мы уступім сягоньня
Ў залатыя страменьні,
Хай нам стрэлы сьпяваюць,
Хай нам звоняць мячы.
Эх, адплацім мы шчыра
Груганам чарнакрылым,
Эх, ад нашае помсты
Не дамо уцячы!

С л а в а   ўбягае і, заўважыўшы Глеба, кідаецца да яго.

П р а к с э д а
Князь! Чарадзей!
Імя мне даспадобы!..
Ані стрэлы, ані меч
Не бяруць яго!

Х а н
(хітра)

Ні стрэлы, га! Ні меч, га!
Дык ёсьць яшчэ сіло... а ха-ха-ха-ха!

І з я с л а ў,   П р а к с э д а
(разам)

Сіло? Ой, што надумаў ты?

Х а н
Дзе сілаю ня ўзяць,
Там хітрасьцю трэ браць!
Паклічце вы яго
Сюды на перамовы...
Дык прыйдзе ён
І трапіць у сіло... а ха-ха-ха-ха!

П р а к с э д а
(убок)

Так будзе мо найлепш...
Князь будзе тут,
Яго пабачу я.

І з я с л а ў
Не, гэтаму ня быць,
Хоць ён і вораг мне,
Ды — вой, а вой і я!

П р а к с э д а,   х а н
(разам)

Каб толькі князя ўзяць,
Была б і перамога на нашай старане.

У с е
(разам)

Ці не шкада крыві, ці не шкада людзей?
А ўсё ён, Чарадзей!

Хай віхураць віхурай,
Палымнеюць агнём!

За войскам паказваюцца   Б а я н, апрануты па-паходнаму, і   Л а д а,
пераапранутая маладым дружыньнікам.

З а с л о н а

АКТ ТРЭЦІ

Стаўка Кіеўскага князя Ізяслава на рацэ Нямізе. Ноч. Палае шмат
вогнішчаў. У глыбіні сцэны — войскі саюзьнікаў. Справа — шацёр

Ізяслава. Пры адчыненьні заслоны ўваходзяць   І з я с л а ў,  П р а к с э д а,
п а л а в е ц к і   х а н   і   к н я з ь   П е р а я с л а ў с к і.

І з я с л а ў
Мы б’ёмся трэці дзень,
А ўсё няма канца —
Ня зломім крывічоў!

П р а к с э д а
Няўжо ж яны мужней
За нашых вояў б’юцца?
І што дае ім моц?

І з я с л а ў
Ах, колькі раз ужо
Яны ў крыві каналі
Ды з новай сілаю ізноў ішлі у бой!

К н я з ь   П е р а я с л а ў с к і
Усё чортаў чарадзей, князь Усяслаў!
Нядарма носіць на чале паганскіх чараў знак...

П р а к с э д а
Знак? Які знак?

К н я з ь   П е р а я с л а ў с к і
Ат, кажуць — зорку, сонца...
І меч не бярэ яго,
Стрэлы не бяруць!

Шчасьце нясеш ты мне, лёс,
Ці мо блізкія паховіны?
Маладосьць мая, дзявочасьць
Прамінаюць з году ў год,
Сэрца ж просіць, сэрца хоча
Шчасьця, любасьці, пяшчот!..

Цікаючыся і аглядаючыся, нячутна да Праксэды падыходзіць   х а н.

Х а н
Мроіш, княгіня?.. І то —
Час перапёлцы у сеці... а ха-ха-ха!
Усё маеш ты — красу, уладу, багацьце,
А мроіш, каб хто цябе ды паланіў, а ха-ха-ха!

П р а к с э д а
(з горкай усмешкай)

Ці ўжо ня ты, князёк?

Х а н
Ну, а чаму б не я?
Ты мне даспадобы, ільвіца.
Хоць зараз з табой бы памчаў
Я ў стэп, дзе кавыль серабрыцца,
І вусны б твае там узяў...
Хадзі да мяне, кахай і пануй!

П р а к с э д а
Тваёй дванаццатаю жонкай?
Не, хане мой, о не...
Каханьнем, нат тваім,
Дзяліцца я ня буду!

Х а н
Га! Дык ня будзеш? Ой!
Сягоньня сьпелая, як персік, ты,
Ды хутка, бач, і перасьпееш...
Што тады? А ха-ха-ха-ха!

П р а к с э д а
Што? Возьмеш ты мяне
І тады, мой палкі хане...

Так, скончылі б мы бой,
Крывавы і сьмяротны.

(Да Ізяслава.)
І валадаў бы ты
Крывіцкаю зямлёй...
Хай прыйдзе ён
І трапіць у сіло.

Хан выходзіць.

І з я с л а ў
(доўга змагаецца з сабою, нарэшце, рашыўшыся)

Хай будзе так...
(Да князя Пераяслаўскага.)

Ты, князь, ідзі з баярамі ў стан крывіцкі
І Ўсяслава прасі ад майго ймя на перамовы.
А нам, каб як той час правесьці, —
Віна сюды... Ідзі!

Князь Пераяслаўскі выходзіць. Зьяўляецца   х а н   з групай
 п а л а в е ц к і х   ж а н ч ы н. У руках — чара зь віном.

Х а н
Жанкі, віно і ноч,
І цёплы вецер з Дону,
Агні і звон мячоў,
І сьпеўны стрэлаў сьвіст...
Га... Вось яно, жыцьцё —
Непераможнае, салодкае, дзікое!..

Жанчыны пачынаюць павольны ўсходні танец, за імі выбягаюць
 п а л а в е ц к і я   в о і   і скачуць зь мячамі і стрэламі, потым ўсё

сплятаецца ў дзікі карагод, а тады паступова, памалу зноў пераходзіць у
павольны рытм. Нарэшце ўсе разыходзяцца. Застаецца адна Праксэда.

П р а к с э д а
Зноў набліжаецца ноч,
Млосная, сіняй расьцьвілая...
Будзіць усё... што даўно
Зблякла, прыціхла, забылася...
Поўніцца сэрца маё
Палкай тугою удовінай.

У с я с л а ў
Шкада яе і мне!

І з я с л а ў
Цудоўна! Замірымся, і ўсё!

(Падае руку.)

П р а к с э д а
(сама сабе)

Сапраўдны сокал!

У с я с л а ў
(не прымаючы рукі, коратка)

Што ж хочаш?

І з я с л а ў
Ты Ноўгарад пакінуць мусіш!

У с я с л а ў
(з пагрозаю)

Што ж яшчэ?

І з я с л а ў
(з прытворнай пакораю)

Нічога больш!

Г л е б
(парыўна)

О войча!

У с я с л а ў
(рухам рукі затрымаў Глеба)

Хацеў бы сам-насам
Парадзіцца я з сынам!

І з я с л а ў
(пераміргнуўшыся з саюзьнікамі)

Няхай... Твая, князь, воля...

Х а н
(да Праксэды)

Што, прыляцеў сакол?
А мы яго...

Але сягоньня — не,
Яшчэ сягоньня — не!

Чуваць трубы. Зьяўляецца   І з я с л а ў.

І з я с л а ў
Ідуць!

П р а к с э д а,   х а н
(разам)

Ідуць!

У суправаджэньні   к н я з я   П е р а я с л а ў с к а г а   і   п а с л о ў
уваходзяць   У с я с л а ў   і   Г л е б.  Воддалі — Б а я н   і   Л а д а.

У с я с л а ў
(да Ізяслава)

Цябе вітаю я, о княжа Ізяславе!

І з я с л а ў
І я цябе ў сябе вітаю, Усяслаў!

П р а к с э д а
(падыходзіць да Ўсяслава і аглядае яго)

Вось ты які, Усяслаў,
Даўно жадаю цябе пабачыць,
Само імя тваё, як казка,
Вось ты які! Чарадзей!

У с я с л а ў
(перабівае, да князя Ізяслава)

Што хочаш ад мяне?

І з я с л а ў
Хачу з табою згоды...
Шкада крыві!

Х а н,   к н я з ь   П е р а я с л а ў с к і
(разам)

Шкада!

У с я с л а ў
(да Баяна)

Ты тут, стары...
(Да Лады.)

А ты хто?
Твой голас чуў я дзесьці
І бачыў твар ірдзяны...

(Прыглядаецца.)
Няўжо ж?

Л а д а
Так, гэта я!
За край свой я з дружынай меч узьнесла!
О князю мой, хадзем адсюль!..

Б а я н
Хадзем.

Б а я н,   Л а д а
(разам)

Чуем, чуем, штось благое
Нам прарочыць гэта ноч.
Сэрца б’е жудой глухою,
Лепш хадзем адгэтуль проч!
Ідзе бяда,
Паўзе бяда,
Цябе, цябе вартуе.
Князю, сэрца маё чуе,
Ці з высокіх быльнягоў,
Ці з далечаў цемнарунных,
З чаратоў, із лазьнякоў
Ідзе бяда,
Паўзе бяда,
Цябе, цябе вартуе.
О, кінь усё, хадзі з намі
Туды, у крывіцкі родны стан,
Ня вер ім, ня вер!
Чуем, чуем, штось благое
Нам прарочыць гэта ноч,
Цёмная ноч.

(Паказвае знакамі.)
...А ха-ха-ха!

П р а к с э д а
Не для цябе ён, хане!

Усе выходзяць. Усяслаў і Глеб адны. Усяслаў моўчкі ходзіць па сцэне.

Г л е б
О войча! Дык няўжо ж
Саступіце вы ім?

У с я с л а ў
Шкада крыві гарачай, крывічанскай!

Г л е б
Я чую штось нядобрае!

У с я с л а ў
Ідзі назад у стан,
Зьбяры маю дружыну
І там чакай...
Дам знак — вядзі яе сюды!

Г л е б
Дык, значыцца, і вы ня верыце ім, войча?

У с я с л а ў
Будзь мужны, як той тур.
А хітры — як той зьмей!
Ідзі ж і так зрабі, як я казаў!

Глеб хутка выходзіць. Да Ўсяслава падбягаюць Лада і Баян.

Б а я н
О князь, хадзем адсюль!

Л а д а
Хадзем адсюль, хадзем, мой князю!

П р а к с э д а
Ён будзе мой, будзе мой!

З а с л о н а

АКТ ЧАЦЬВЕРТЫ

Поруб у Кіеве. Сьцены з тоўстых бярвеньняў, маленькае акенца
ледзь прапускае сьвятло. Пад акенцам нары, на іх вязка саломы.
Зьлева — скутыя жалезам дзьверы. На нарах, закуты ў жалеза,
сядзіць   У с я с л а ў. Пры адчыненьні заслоны чуваць крокі.

Уваходзіць   П р а к с э д а.

П р а к с э д а
Сьпіць... Закуты ў жалеза...
Ды і ў жалезе ён — сакол.
З адвагі я слыву,
Ды нешта сэрца б’ецца
Так дзіўна у грудзях...
Брат Ізяслаў даўно у стэпах палавецкіх
Прабуе паўстрымаць вандроўнікаў дзікіх.
Ён не параіць мне ні ў чым...
Сама павінна я сабе параіць...
Яго я мушу мець!
І буду мець!

(Да Ўсяслава.)
Якога зельля ты даў Праксэдзе,
Што цэлы год яна
Сумуе па табе?..
Усё аддала б я за тваё каханьне...
Я пышная, я гордая —
Скаруся прад табой,
Каб ты прытуліў мяне
Хоць на імгненьне...
Так! Усяслаў, будзеш ты
Усё ж ткі мой.

У с я с л а ў
(ціха)

Хто тут?

У с я с л а ў
(разам зь імі)

Мы ж ня ў станах палавецкіх —
Ў стане кіеўскіх князёў.
Але ў сэрцах іхніх —
Ноч глухая...
Так, мо бяда мяне вартуе,
Мо сапраўды сэрца чуе,
Як з высокіх быльнягоў,
Із далечаў цемнарунных,
З чаратоў, із лазьнякоў
Ідзе бяда,
Паўзе бяда,
Мяне, мяне вартуе.
Ах, кіну ўсё, пайду за вамі
Туды, у крывіцкі родны стан...

(Задумваецца.)
Ды не, князь полацкі не ўцячэ прад марай!

(Аглядаецца.)
Толькі ж чую: штось благое
Мне прарочыць гэта ноч,
Цёмная ноч...

Непрыкметна ў гэты час убягаюць   в о і   І з я с л а в а,  абкружаюць
Усяслава, Баяна і Ладу. Пачынаецца барацьба.

Л а д а
Ратуйце, ратуйце!

Воі адкідаюць Ладу і зьвязваюць Усяслава і Баяна. Уваходзяць
 І з я с л а ў,   П р а к с э д а,   х а н   і   к н я з ь   П е р а я с л а ў с к і.

Х а н
Папаўся сокал у сіло, ха-ха-ха.

У с я с л аў
(да Ізяслава, гнеўна)

Ты ашуканец, а ня князь!

І з я с л а ў
(панура)

Вядзіце князя!

Каб я пачула моц
Тваіх пяшчотных рук
І ўбачыла, як кроў
Твой горды твар фарбуе,
Як загараецца
Ў вачах тваіх агонь!
Як тваё сэрца
Трывогай б’ецца...
Ах, Усяслаў, будзеш ты,
Будзеш мой!

У с я с л а ў
Каб я прытуліў цябе
Хоць на імгненьне,
Каб ты пачула моц
Маіх пяшчотных рук
І каб пабачыла,
Як кроў мой твар фарбуе
І як загараецца
Ў маіх вачах агонь...
О не, ніколі!
Не, не, я ня буду тваім,
Ня буду твой!

П р а к с э д а
Дык не?

У с я с л а ў
Не!

П р а к с э д а
Пабачым! Гэй, сюды!

У поруб уваходзяць   к н я з ь   П е р а я с л а ў с к і,   б а я р ы н   і
к á т ы.

К н я з ь   П е р а я с л а ў с к і
(насьмешліва)

Вітай гасьцей, крывіцкі княжа!

Усяслаў панура маўчыць.

Маўчыш? Ну, зараз загаворыш!

П р а к с э д а
Прачнуўся, крывічанін!
Мо ўрэшце скажаш штось мне, горды сокал?

У с я с л а ў
Што ж маю я табе сказаць?

П р а к с э д а
Сказаць? Дык слухай!
Ты даспадобы мне і мусіш быць маім!

У с я с л а ў
(насьмешліва)

Няшмат, княгіня, хочаш!

П р а к с э д а
Ну што ж, няшмат ці шмат —
Ты мусіш быць маім!
Я не скарылася яшчэ
Ні перад кім, ніколі,
Але з ахвотай я
Скаруся прад табой!

У с я с л а ў
Ідзі... Што хочаш ты ад князя ды бяз княства,
Ад сокала бяз крыл?

П р а к с э д а
Цябе хачу я, так — маім будзь, а тады...
Зноў знойдзеш ты і княства, гонар, сілу, славу!

У с я с л а ў
Нат гэтым ты мяне ня купіш, кіяўлянка...
Мяне вы здрадай узялі,
Мяне тут доўгі год трымалі...
І хочаш вось, каб быў тваім я...
Не... ніколі!

П р а к с э д а
(палка)

Ах, каб ты прытуліў мяне
Хоць на імгненьне,

Робіць знак кáтам, тыя адыходзяць.

П р а к с э д а
(да Ўсяслава, з кпінай і пагрозай)

Бывай, крывіцкі сьмерд!
І помні, ты ў нашай моцы!

Усе выходзяць. Праксэда затрымліваецца.

П р а к с э д а
(да Ўсяслава)

Ці чуў? Ты ў нашай моцы!
(Горача, ціха.)

Я так хачу... Ты мусіш быць маім!

Хутка выходзіць. Усяслаў застаецца адзін. Цішыня.

У с я с л а ў
Год доўгі і цяжкі
Ў няволі я праседзеў...
Ах, цэлы доўгі год
Бяз сонца, безь сьвятла,
Бяз радасьці. З глухой тугой у сэрцы.
З атрутай у крыві...
Хто ж назаве жыцьцём
Змярканьні, раньні й ночы,
Што перажыў я тут, далёка ад сваіх,
Далёка ад маёй Крывіччыны ўлюбёнай,
Блакітнай і сівой Крывіччыны маёй!

(Прыслухоўваецца.)
Ды што гэта ? Зноў звон...
Зноў звон сьвятой Сафіі...
Ўсьцяж кліча ён мяне,
Удзень і уначы!
Ледзь вочы я самкну, забудуся — ён звоніць,
Ледзь вочы адчыню — ён звоніць, звоніць зноў:
«Вярніся, княжа мой,
Вярніся, мы чакаем!»

(Устае, з тугой.)
Ах, каб ды волю мне,
Каб з выраем вясновым
Мне вырвацца туды,

Ківае на баярына. Той падыходзіць і тузае Ўсяслава за ланцуг.
З вуснаў Усяслава вырываецца глухі стогн.

Б а я р ы н
Ці адракаешся ты ад Полацку свайго?
Ці палачан сваіх прымусіш ты
Паддацца нам, Кіеву?

У с я с л а ў
О не!

К н я з ь   П е р а я с л а ў с к і
(з пагрозай)

Не?

У с я с л а ў
Не, не!
Вы здрайцы... Хай я памру,
Ды не скаруся вам.
А край мой вольным быў
І вольным застанецца...
Хай вас карае Бог
За кроў, за зьдзекі, за усё!

К н я з ь   П е р а я с л а ў с к і
Дык ты... ты так?
Гэй, кáты! На дыбу зь ім, на дыбу!

Кáты кідаюцца да Ўсяслава. Праксэда ў жаху.

П р а к с э д а
(да князя Пераяслаўскага)

О, пачакай!
(Адпіхвае князя Пераяслаўскага.)

Чакай, кажу!..
Яшчэ гадзіну, дзьве
Дамо яму падумаць,
Адумаецца ён, я знаю!

К н я з ь   П е р а я с л а ў с к і
(неахвотна)

Бяда з жанчынамі...
Хай так!

Л а д а
Я — ад тваіх...
О княжа, увесь народ
Гатовы бараніць цябе,
Пакуль ім стане сілы.
А сын твой, княжыч Глеб,
Падняў народ крывіцкі
І хутка будзе тут.
І полаўцы ідуць на Кіеў,
Крывёй заліты стэп!
Князь Ізяслаў не паўстрымае іх,
Акрыўся ён няславай...

У с я с л а ў
О мой народзе!

Л а д а
Жыцьцё аддасьць ён за цябе!

У с я с л а ў
Ну, дзякуй за навіны...
Здаецца, Ладай зваць цябе?

Л а д а
Так... Ладай!

У с я с л а ў
Як дзіўна... Трэці раз
Ты на маім шляху...
І гэтак ты свой край мілуеш,
Што яго мячом бароніш?

Л а д а
Так... Люблю мой край
Я горача і шчыра...
Але й цябе, й цябе мілую, княжа, я,
Ля вогнішча, ўначы,
Пад Воршай і Нямігай
Я трызьніла табой.
З тваім імём на вуснах
Ішла я з новай сілай
За родны край у бой!

На волю, ў далячынь,
І поўнымі грудзьмі
Зноў піць зялёны вецер
З сасоньнікаў сівых
Крывіччыны мае!
Каб зноў із краю ў край
Задонскія бязьмежжы
Мне птахам мераць зноў,
Дзікім агнём гарэць,
Зноў узьнімаці меч
Жалезнаю рукою
І бачыць славу й моц радзімае зямлі!
Ах, каб ды волю мне...
Каб волю! Волю, волю...
Каб вырвацца ізноў туды... у далячынь!

(Падае на салому.)

У поруб уваходзіць  Л а д а, пераапранутая дружыньнікам,
прыносіць хлеб і пітво. Усяслаў не падымае галавы.

Л а д а
(зь пяшчотаю да Ўсяслава)

Зьеш штось, о княжа мой,
Ці выпі мёду!

У с я с л а ў
(зьдзіўлена)

Мёду?..
(Глядзіць доўга на Ладу.)

Ды хто ты?

Л а д а
Ці ж мяне не пазнаеш ты зноў,
Спадару княжа?

(Скідае шалом і рассыпае на плячах свае залатыя
валасы.)

У с я с л а ў
Ты? Як? Ты тут, дзіця...
Хто ж цябе прыслаў?

К н я з ь
Ты хочаш усяго
Забыцца на зямлі
І быць адно маёй,
Адно мяне любіць!..
Дык хадзі, агнём каханьня
Маё сэрца запалі,
Хай палае зьнічам сяньня
Для радзімае зямлі!

Л а д а
Хай напоіць гартам цела,
Хай спалучыць нас з табой,
Змые з душаў сум, нясьмеласьць,
Кіне нас ізноў у бой!

К н я з ь
Хадзі ж сюды, бліжэй,
Падай мне вуснаў наквець...

Л а д а
О князю, любы мой,
Бяры іх — я твая!

Прытуляюцца. Здалёк чуваць крокі і галасы.

У с я с л а ў
(адрываецца ад Лады)

Ізноў яны. Ідзі, арлічка!

Лада хутка накладае шалом і выходзіць. Праз хвіліну ў поруб
уваходзяць  к н я з ь   П е р а я с л а ў с к і,   б а я р ы   і   м а н а х і.

У с е
Крывіцкі княжа!
Настаў апошні час!
Адрачыся... Скарыся...

К н я з ь   П е р а я с л а ў с к і
Народ крывіцкі ўжо выракся цябе...
Ў вязьніцы сын твой пакутуе даўно,
А Полацак на вечы крыж Кіеву
На вернасьць цалаваў!

У с я с л а ў
Эх, дзяўчына!.. Я перажыў сваё...
Шкада твае вясны
Для сокала бяз крылаў!..

Л а д а
(палка)

Нічога мне ня трэ!
Твайго каханьня я
Ня важуся прасіць...
Ня выпрасіш яго ні просьбай, ні сьлязьмі...
Сэрцу не загадаеш!

У с я с л а ў
Арлічка... Арлічка...

(Усьміхаючыся, зь пяшчотай бярэ ў пальцы пасмы
Ладзіных валасоў і, нахіляючыся да яе, пытае.)

Мо спляла на мяне
Ты гэту сетку з кос,
Каб зноў з табою я успомніў
Вёсны, мінулыя даўно?

Л а д а
Бурліць, палае кроў,
Як цёмны сок бярозаў.

К н я з ь
Тады бурлела кроў,
Як цёмны сок бярозаў.

Л а д а
А сэрца б’е і б’е
Так дзіка, нецьвяроза.

К н я з ь
І сэрца біла ўсьцяж
Так дзіка, нецьвяроза...

Л а д а
І хочацца на ўсё
Забыцца на зямлі...
І толькі быць адно тваёй,
Адно цябе любіць!

Ля брамаў кіеўскіх стаяць орды хана,
Ад іх паратунку няма.
Народ абураны паўстаў супраць князя,
Веча паслоў сваіх шле да цябе,
Каб іх ратаваў ты ад ганьбы й няславы,
Каб кіеўскі прыняў пасад!

Чуваць гул, шум, звон мячоў і гукі трубаў.

С л а в а
Чуеш?

Л а д а
Гудзе народ!

Г л е б
Натоўп сюды ідзе.

С л а в а,   Г л е б,   Л а д а
(разам да Ўсяслава)

О княжа, любы наш!

Ломячы краты і дзьверы, у поруб уліваецца натоўп  б а я р а ў,
д р у ж ы н ь н і к а ў,   с ь в я т а р о ў.  На чале — стары Б а я н.
Пасьля прыводзяць зьвязанымі   П р а к с э д у   і   к н я з я

П е р а я с л а ў с к а г а.

Б а я н
О князю наш, Дажбожы ўнуча,
Як сонца, ты між намі зьзяеш
І дорыш нам жыцьцё і шчасьце!
Хай Бог дае табе, о княжа,
Шмат доўгіх, шчасных, ясных год!
Хай з табой жыве, красуе
Крывіцкі слаўны наш народ!

Лада кідаецца да старога Баяна.

Н а т о ў п
Прасьветлы княжа!
Ратуй нас! Княж у нас!
Ўжо полаўцы ля брам...
Ўся на цябе надзея!

У с е
Адрачыся! Скарыся!

У с я с л а ў
(з абурэньнем)

О не! Няпраўда гэта! Мана!

У с е
(у замяшаньні, да сябе)

Скуль ведае ён гэта?..
Скуль ведае?

У с я с л а ў
Мой народ увесь за мяне!
Сын мой Глеб ідзе на Кіеў.

У с е
Цур, цур! Ці чулі?

У с я с л а ў
А полаўцы пад брамамі стаяць...
Ваш князь Ізяслаў акрыўся
Злой няславай...

(Насьмешліва.)
Што?

У с е
(у забабонным страху хаваюцца па кутах)

Ён воўкам уначы у Полацак ляціць,
Ён вешчымі вачыма праз горы й рэкі бачыць,
Ён — чарадзей... Ён — дзіў!

К н я з ь   П е р а я с л а ў с к і
Цур мяне, цур мяне!

Уцякаюць. Раптам убягаюць   Л а д а,   Г л е б   і   С л а в а
і кідаюцца да Ўсяслава. Ён абнімае іх.

С л а в а,   Г л е б
(разам)

О войча, войча...
Ты вольны!
Хан палавецкі разьбіў Ізяслава,
Акрыты няславай, ён з поля уцёк.

Х о р
Княж на славу нам, княжа,
Княж на пострах суседзям
І магутнай рукою
Моц паганых крышы!
За цябе мы сягоньня
Уздымаем з надзеяй
Нашы шчырыя сэрцы,
Нашы дзіды й мячы.
Хай жа вечная згода
Ўсіх на сьвеце утуліць,
Хай ня будзе ні войнаў,
Ні бяды, ні крыві.
Хай нам пеннаю брагай
Дні і годы сплываюць!
Гэй, жыві ж, Усяславе,
Чарадзейскі крывіч!

У часе сьпяваньня сцэна цямнее, і пасьля некаторае паўзы ў яркім
асьвятленьні паказваецца плошча ў Полацку. Шуміць, гудзе натоўп

б а я р а ў,   д р у ж ы н ь н і к а ў   і   н а р о д у. Усе чакаюць.
Нарэшце на белым кані зьяўляецца   Ў с я с л а ў.   За ім — С л а в а,

  Г л е б,   Л а д а   і   Б а я н.   Народ вітае свайго князя.

Н а р о д
Хай жыве Крывіцкі край!
Хай жыве наш Полацак!

Б а я н
Няхай жыве наш князь!

Пераліўна гучаць званы сьв. Сафіі. На цьвінтары царквы
сьвятары сустракаюць Усяслава.

Н а р о д
Слава! Слава! Слава!
Хай жыве наш княжа,
Вялікі Усяслаў!

З а с л о н а

[1942—1944]

Ратуй нас, княжа!
Табе мы аддаем пасад
Князёў нашых вялікіх!
Ратуй нас ад няславы,
Ратуй, ратуй, ратуй!

(Падаюць да князевых ног.)

У с я с л а ў
Як казка ўсё...
Зь вязьніцы — на пасад!
Але, відаць, так хоча Кон!
Дарма адмаўляцца!

(Урачыста.)
Пасад вялікакняскі
Кіеўскі — прымаю я!

Н а т о ў п
Прыняў, прыняў!

С л а в а,   Л а д а,   Г л е б,   Б а я н
О, любы ойча!
О, любы княжа!
О, ясны князю!

У с я с л а ў
(гледзячы ўдаль)

Я буду княжыць вам,
Але й табе я княжыць буду,
Крывіччына мая!
Чакай мяне, чакай!
Я шчэ пачую вас,
Званы сьвятой Сафіі!

Н а т о ў п
Няхай жыве прамудры Ўсяслаў,
Вялікі князь Кіеўскі!

Усяслаў ківае, каб разьвязалі Праксэду і князя Пераяслаўскага.

П р а к с э д а
(горка)

Ты перамог, крывіч!


